
KIRISH

“O‘zbekiston-2030 strategiyasida mamlakatimizda 2030 yilga
gadar ta’lim tizimini butunlay yangilash va uning mazmunini
xalgaro ta’lim dasturlari hamda xorijiy mamlakatlarning ilg‘or
tajribalariga moslashtirish vazifalari qo‘yilgan. Mazkur vazifalar
jarayonida boshlang‘ich ta’limni 2026 yilga gadar ta’limning sifatli
ko‘rsatkichlarini yuksaltirish va uning samaradorligini oshirish
islohotlari belgilangan. Bu borada O‘zbekiston Respublikasi
Prezidentining 2023 vyil 11 sentyabrdagi “O‘zbekiston-2030”
strategiyasini 2023 yilda sifatli va o‘z vaqtida amalga oshirish
chora-tadbirlari to‘g‘risidagi Qarorida alohida vazifalar belgilangan.
Ushbu vazifalarning negizini boshlang‘ich ta’lim jarayoniga xalgaro
miqyosida e’tirof etilgan yondashuvlar, metodikalar, vositalar va
texnologiyalarini joriy etish tashkil giladi. Shu jihatdan boshlang‘ich
sinf o‘quvchilarining Angliya Kembrij kollejining 4K modeli
bo‘yicha ko‘nikmalarini shakllantirish masalasiga mamlakatimizda
keyingi paytlarda e’tibor qaratilmoqda. Bu ish Prezident maktablari
tajribasidan o‘tganligini eslatib o‘tish joiz va 2023-2024 o‘quv
yilidan boshlab mazkur maktabning o‘qitish metodikasi, dastur
hamda darsliklari umumiy o‘rta ta’lim maktablari uchun tayanch
sifatida belgilandi. Mazkur asoslar ushbu monografiyani tayyorlash
masalasini zaruriyat sifatida belgilab berdi.

Tadqgiqotning mavzu dolzarbligi boshlang‘ich sinf o‘quvchil-
karining 4K modeli bo‘yicha ko‘nikmalarini shakllantirishning
ilmiy asoslari ishlab chiqilganligi (chunki mamlakatimizda umumiy
o‘rta ta’lim maktablari o‘quvchilarining 2023-2024 o‘quv yilidan
boshlab mazkur to‘rt ko‘nikmasini shakllantirish yo‘lga qo‘yildi)
va boshlang‘ich ta’lim metodikasida bo‘layotgan yangilanishlarning
ilmiy tahlil qilib berilganligi bilan belgilanadi. Negaki boshlang‘ich
sinf o‘quvchilarining 4 K modeli bo‘yicha ko‘nikmalarini
shakllantirish asoslari bo‘yicha ilmiy-metodik ishlanmalar endi
yaratila boshlaganligini eslatib o‘tish joiz.

Monografiyani tayyorlashda muallif pedagog olimlarimizning
tavsiyalari va individual yondashuvlariga asoslaniladi. Unga doir
fikr-mulohazalarinigizni kutib qolamiz.



